
INNOVATSION 
BOSHQARUVNING ILG‘OR 
XORIJIY TAJRIBALARI

Yusupova Jamila Karamatdinovna
Qoraqalpoq davlat universiteti tayanch doktoranti

Annotatsiya: Ushbu ilmiy maqolada korxona va tashkilotlar faoliyati samaradorligini oshirishning eng muhim vositasi sifa-
tida qaralayotgan innovatsion boshqaruvning ilg‘or xorijiy tajribalari tadqiq etilgan.

Shu bilan birga, Jahon iqtisodiyotidagi globallashuv sharoitida iqtisodiyotni innovatsion boshqaruv yo‘liga o‘tkazish,  
xususan, korxonalar faoliyatida innovatsion boshqaruvning tashkiliy-iqtisodiy mexanizmini takomillashtirish bilan bog‘liq 
ilmiy-amaliy fikr-mulohazalar bayon etilgan.

Kalit so‘zlar: Jahon iqtisodiyoti, innovatsion boshqaruv, globallashuv, global innovatsion indeks, jahon intellektual mulk 
tashkiloti, strategiya.
Abstract: In this scientific article, advanced foreign experiences of innovative management, which are considered as the 
most important means of increasing the efficiency of enterprises and organizations, have been researched.

At the same time, in the conditions of globalization in the world economy, the scientific and practical opinions related to 
the transfer of the economy to the path of innovative management, in particular, the improvement of the organizational 
and economic mechanism of innovative management in the activities of enterprises, are presented.

Key words: World economy, innovation management, globalization, global innovation index, World intellectual property 
organization, strategy.
Аннотация: В данной научной статье исследован передовой зарубежный опыт инновационного менеджмента, 
который рассматривается как важнейшее средство повышения эффективности предприятий и организаций.

В то же время научно-практические мнения представлены, связанные с переходом экономики на путь инноваци-
онного управления в условиях глобализации мирового хозяйства, в частности, совершенствование организацион-
но-экономического механизма инновационного управления в деятельности предприятия.

Ключевые слова: Мировая экономика, инновационный менеджмент, глобализация, глобальный инновационный 
индекс, Всемирная организация интеллектуальной собственности, стратегия.

K I R I S H
O‘zbekistonda innovatsion loyihalarni amalga oshirishni rag‘batlantirish, yirik ishlab chiqarish korxonalari, 

kichik va o‘rta biznes vakillarini innovatsion rivojlanish yo‘liga o‘tkazish, boshlang‘ich (startap) innovatsion 
biznes loyihalarni ishlab chiqish va ularning rivojlanishini davlat tomonidan qo‘llab-quvvatlashga qaratilgan 
chora-tadbirlarga ustuvorlik qaratilib kelinmoqda. Jumladan, korxonalarda innovatsion boshqaruv samarador-
ligini oshirish iqtisodiy o‘sishni rag‘batlantiruvchi omil sifatida baholanib, yangi ish o‘rinlarini yaratish va milliy 
iqtisodiyot barqarorligini ta’minlashning muhim sharti sifatida baholanmoqda.

Shuningdek, tobora rivojlanib borayotgan bozor iqtisodiyoti sharoitida korxonalarning milliy va xalqaro 
darajadagi raqobatbardoshligi ko‘rsatkichlarini yaxshilashda ular iqtisodiy faoliyatining innovatsion yo‘nalishda 
amalga oshirilishi talab etiladi. Keyingi yillarda mamlakatimizda ilg‘or xorijiy tajribalarga asoslangan holda 
sanoat korxonalari innovatsion boshqaruvini rivojlantirish amalga oshirilayotgan islohotlarning ustuvor yo‘na-
lishlari qatoridan o‘rin egallaydi.

Jumladan, “2030-yilga borib, O‘zbekistonni “Global innovatsion indeks”dagi TOP-50 mamlakatlar qatoriga 
kiritish rejalashtirilgan. Ushbu maqsadga erishishda mamlakatimizning ushbu indeksda qayd etilgan past indi-
katorlar bo‘yicha pozitsiyasini yaxshilash ustuvor vazifasi 2022–2026-yillarga mo‘ljallangan Yangi O‘zbekis-
tonning Taraqqiyot strategiyasida belgilangan [1]. Ushbu holat mamlakatimizda sanoat korxonalari innovatsion 

Sboshqaruvi samaradorligini oshirishga qaratilgan ilmiy-amaliy ahamiyatga ega bo‘lgan tadqiqotlarni o‘tkazish 

zaruriyatini uyg‘otadi.

M A V Z U G A  O I D  A D A B I Y O T L A R  S H A R H I
Innovatsiya va innovatsion boshqaruvning kelib chiqishi, ilmiy-nazariy va metodologik muammolarining 

ba’zi jihatlari G‘arb mamlakatlari, Mustaqil davlatlar hamdo‘stligi hamda mahalliy olimlarning ilmiy ishlarida 
tatqiq etilgan.

Jumladan, innovatsion faoliyat bo‘yicha tadqiqotlar olib borgan xorijlik olimlardan E.Dandon o‘z izlanish-
larida korxona boshqaruvi jarayonida innovatsiyaning kreativlilik, strategiya, amalga oshirish (realizatsiya) va 
foydalilik kabi tarkibiy komponentlarga ega bo‘lishini ajratib ko‘rsatadi [2].

Shuningdek, Y. Shumpeter esa, innovatsiya iqtisodiy kategoriyasini: “yangi turdagi iste’mol tovarlari va 
xizmatlari, jumladan, korxonalarning egallagan bozor hajmini oshirishda noodatiy shakldagi ishlab chiqarish 
jarayonlarini boshqarish amaliyotini tashkil etish, yangi turdagi transport vositalaridan foydalanishi yoki ularni 
amaliyotga tatbiq etilishi innovatsiya deb baholanadi” deb, ta’riflaydi [3].

MDH olimlaridan A.N.Xramsova va A.A.Axmatovalar tomonidan amalga oshirilgan tadqiqotlarda korxonalar 
boshqaruvi jarayonida innovatsiya iqtisodiy kategoriyasining mazmunini yoritishda iqtisodchi olimlar tomonidan 
berilgan ta’riflarni quyidagi uch guruhga ajratish mumkin bo‘ladi:

● innovatsiya iqtisodiy kategoriyasining mazmunini yangilik, nau-xau bilan bog‘liq holda tushuntirish;

● innovatsiyaning mazmunini yoritishda yangi bir mahsulotni ishlab chiqarish, jumladan, uning texnik va 
texnologik xususiyatlarini o‘zida mujassamlashtirgan butun bir jarayon sifatida tushuntirish;

● innovatsiya mazmunini yoritishda yangi g‘oya va fikrlarni amaliyotga tatbiq etish bilan bog‘liq bo‘lgan, 
shuningdek, yangi shakldagi takomillashtirilgan mahsulot ishlab chiqarishni harakatga keltiruvchi kuch 
sifatida baholash [4].

O‘zbekistonlik Sh.N.Zaynutdinov [5], A.A.Madaliyev [6], D.Shodiyeva [7], N.M.Rasulov [8], Sh.G. Akramova [9], 
A.E.Norov [10], B.A.Mavlanov [11], I.S.Xotamov, Sh.E.Mustafakulov [12], S.P.G‘ulomova [13] va O.E.Ernazarov [14] 
kabi iqtisodchi olimlar o‘z ilmiy izlanishlarida sanoat korxonalari innovatsion boshqaruvi samaradorligini 
oshirishda inson omilining o‘rni, sanoat korxonalari innovatsion boshqaruvi samaradorligini oshirishda yuqori 
malakali kadrlarga bo‘lgan talab, jumladan, sanoat korxonalari boshqaruvi samaradorligini oshirishda innovat-
sion ishlanmalardan foydalanishning uslubiy asoslari o‘rganilgan.

Shu sababli, iqtisodiy adabiyotlarda korxonalarning innovatsion boshqaruvining tashkiliy-iqtisodiy mexa-
nizmini takomillashtirishning uslubiy asoslarini tadqiq etishga oid ilmiy izlanishlar soni ortib bormoqda.

Biroq ushbu tadqiqot ishlarda bugungi korxona va tashkilotlar faoliyatiga innovatsion boshqaruvning eng 
so‘nggi zamonaviy usullarini tatbiq etish bilan bog‘liq masalalar yaxlit ilmiy izlanish sifatida amalga oshirilma-
ganligi ilmiy maqolamizning maqsadi va vazifalarini belgilash uchun asos bo‘lib xizmat qildi.

T A D Q I Q O T  M E T O D O L O G I YA S I
Innovatsion boshqaruvning ilg‘or xorijiy tajribalariga oid ma’lumotlarni tahliliy o‘rganish asosida ilmiy 

musho hada, absrakt-mantiqiy fikrlash, ekspert baholash usullaridan foydalanilgan.

T A H L I L  V A  N A T I J A L A R
So‘nggi yillarda respublika iqtisodiyoti tarmoqlari va ijtimoiy sohani innovatsion rivojlantirish, ilm-fan va 

ilmiy faoliyatni har tomonlama qo‘llab-quvvatlash va natijadorligini oshirish bo‘yicha aniq maqsadga yo‘nalti-
rilgan chora-tadbirlar amalga oshirildi.

Respublikani innovatsiyalar sohasidagi global reytingdagi ilg‘or 50 ta mamlakatlar ro‘yxatiga kiritishga 
qaratilgan strategik dastur tasdiqlandi, ilmiy loyihalarni moliyalashtirishning yangi mexanizmlari joriy etildi, 
ilm-fan sohasida yuqori malakali kadrlarni moliyaviy rag‘batlantirish uchun qo‘shimcha shart-sharoitlar yaratildi.

Shunday bo‘lsada, mamlakat taraqqiyotining zamonaviy bosqichida amalga oshirilayotgan keng ko‘lamli 
islohotlar ilm-fan va innovatsiya sohasida davlat boshqaruvi mexanizmlarini takomillashtirish, ilmiy faoliyatga 
oid davlat dasturlarini shakllantirishda shaffoflikni oshirish hamda iqtisodiyot tarmoqlari va hududlarda ilm-fan 
yutuqlari va innovatsion texnologiyalarni joriy etish ishlarini jadallashtirish lozimligini ko‘rsatmoqda.

Jahon iqtisodiyotidagi globallashuv sharoitida iqtisodiyotni innovatsion boshqaruv yo‘liga o‘tkazish, xus-
usan, korxonalar faoliyatida innovatsion boshqaruvning tashkiliy-iqtisodiy mexanizmini takomillashtirish yuqori 
iqtisodiy samaradorlikka erishishning muhim sharti sifatida baholanmoqda.

Jahon intellektual mulk agentligi (WIPO)ning “Global innovatsion indeks – 2021” (GIE – 2021) ko‘rsat-
kichlarga asosan korxonalar innovatsion boshqaruvi samaradorligini tavsiflovchi “Biznes sofistikasi”, jumladan, 
bilim va innovatsiyalarni tatbiq qilish bo‘yicha Shvetsiya, AQSH va Shvetsariya kabi mamlakatlar yetakchi 
o‘rinlarni egallagan holda ushbu davlatlarda innovatsion iqtisodiyot hisobiga 70 foizdan ortiq qismi yaratiladi [15]. 
Ushbu holat taraqqiy etgan mamlakatlarda innovatsion boshqaruv samaradorligini oshirishga ustuvorlik qarat-
ilishidan yaqqol dalolat beradi.

Jahon iqtisodiyoti amaliyoti tahliliga ko‘ra, taraqqiy etgan mamlakatlarda milliy iqtisodiyot tarmoqlarida 
innovatsion boshqaruvning uzluksiz ravishda amaliyotga tatbiq etib borilishi, mamlakatlar iqtisodiyotining global 
raqobatbardoshligi ko‘rsatkichlarini yanada yaxshilanishiga olib kelmoqda.

Shu bilan birga, ushbu mamlakatlarda korxonalarda ishlab chiqarish jarayonlarini tashkil etishda innovat-
sion ishlanmalarga asoslanish, tovar va xizmatlar ishlab chiqarishni texnik va texnologik jihatdan qurollantirish 
hisobiga ishlab chiqarish samaradorligi ko‘rsatkichlari barqaror rivojlanish tendensiyasiga ega bo‘lib kelmoqda.

Bugungi kunga kelib, O‘zbekistonda ham korxonalarning innovatsion boshqaruv samaradorligini oshirish 
zaruriyati vujudga keladi. Xususan, sanoat korxonalarida innovatsion boshqaruv tizimini joriy etish va uning 
samaradorligini oshirish pirovard natijada korxonaning raqobatbardoshligi darajasining barqaror sur’atlarda 
ortib borishini ta’minlaydi.

Sanoat korxonalari innovatsion boshqaruvi samaradorligiga ta’sir ko‘rsatuvchi omillarning nazariy jihatdan 
tahlili natijalariga ko‘ra, unga ta’sir ko‘rsatuvchi omillar ichki va tashqi omillarga guruhlanishi mumkin bo‘ladi.

Ilg‘or xorijiy tajribalarni tadqiq etgan holda, sanoat korxonalari innovatsion boshqaruvi samaradorligini 
oshirish korxonada innovatsiyalarni amaliyotga tatbiq etish mahsuldorligini ortishini ta’minlashi bilan bir qatorda, 
korxonaning milliy va xalqaro raqobatbardoshlik darajasiga erishishga yetarli darajada shart-sharoitlar yaratishi 
kerak bo‘ladi.

Bugungi kunda jahon mamlakatlarida innovatsion rivojlanishning uch xil modeli shakllangan:
Birinchi model fan va innovatsiyalar bo‘yicha dunyoda yetakchilik mamlakatlar uchun xos bo‘lgan model 

hisoblanib, fundamental va amaliy tadqiqotlarni amalga oshirishga asoslanadi. Bu turdagi innovatsion rivojla-
nish modeli AQSH, Angliya va Fransiya mamlakatlari uchun xos hisoblanadi. Ushbu mamlakatlar guruhi funda-
mental va amaliy tadqiqotlarni amalga oshirishni rag‘batlantirish orqali innovatsion iqtisodiyotni rivojalantirishga 
erishadilar.

Ikkinchi model uchun innovatsiyalarni rivojlanishi uchun qulay shart-sharoitlar yaratish orqali innovatsion 
iqtisodiyotni rivojlantirish xos bo‘lib, Germaniya, Shvetsiya va Shveysariya kabi mamlakatlar uchun xos hisob-
lanadi.

Uchinchi model jahon xo‘jaligining ilmiy-texnikaviy rivojlanishiga ixtisoslashgan innovatsion iqtisodiyot 
modeli hisoblanib, Yaponiya va Janubiy Koreya mamlakatlari uchun xos model hisoblanadi [16].

Shu o‘rinda aytish kerakki, mamlakatlarda amal qilayotgan innovatsion rivojlanish modellari korxonaning 
innovatsion faoliyati va uning ixtisoslashuvi yo‘nalishlarini belgilab beradi. Jahon xo‘jaligida sanoat korxo-
nalarida innovatsion faoliyatni amalga oshirishning o‘zaro bog‘langan mikro va makro darajadagi mexanizmi 
amal qiladi [17].

Korxonada innovatsion jarayonlarni amalga oshirishning mikromexanizmi korxona boshqaruvi amaliyotida 
innovatsiyalarni o‘zlashtirish dastaklari orqali namoyon bo‘ladi. Innovatsiyalarni o‘z amaliyotiga tatbiq etish 
ko‘lami korxonaning innovatsion salohiyati bilan uzviy bog‘liq bo‘lib, bunda ularning innovatsiyalarni ishlab 
chiqish hajmi, yangiliklarni o‘zlashtirishga bo‘lgan intilishi inobatga olinadi [18].

X U L O S A  V A  T A K L I F L A R
Amalga oshirilgan tadqiqotlarimiz natijalariga tayangan holda, sanoat korxonalarida innovatsion boshqaruv 

samaradorligini oshirishda korxonaning innovatsion salohiyatidan kelib chiqib maqsad va vazifalarni belgilash 
zaruriyati mavjud deb aytish maqsadga muvofiq.

Fikrimizcha, yuqorida bildirilgan fikr va takliflarni inobatga olgan holda mamlakatimizda sanoat korxo-
nalarida innovatsion boshqaruvni tashkil etish uzoq muddatli istiqbolda yuqori samaradorlikka erishish bilan bir 
qatorda, jahon bozorida mahalliy ishlab chiqaruvchilarning raqobatbardoshligi ko‘rsatkichlarini yanada yaxshi-
lanishi uchun tegishli shart-sharoitlarni yaratish imkonini beradi.

Jumladan, mahalliy ishlab chiqaruvchilarning yangi bozorlarni o‘zlashtirishi hisobiga mamlakatimizda 
eksportga yo‘naltirilgan sanoat ishlab chiqarishini rivojlanishi natijasida, yuqori qo‘shilgan qiymatga ega bo‘lgan 
mahsulotlarni eksport qilish hajmi ortadi.

